
Nunat Avannarliit Killiit Siunnersuisoqatigiiffiata Savalimmiuni, Kalaallit Nunaanni 

Islandimilu naalakkersuisunut kaammattuutigaa siunnersuisoqatigiiffiup Issittumi 

Siunnersuisoqatigiinnut alaatsinaatsutut inissisimalernissaanik qinnuteqaataanik 

tapersersueqqullugit.   

Nunat Avannarliit Killiit Siunnersuisoqatigiiffiata, Issittumi Siunnersuisoqatigiinni alaatsinaatsutut 

inissisimalerniarluni qinnuteqarsimanera Partii Naleqqamiit imannak oqaaseqarfigissuarput. 

Nunat Avannarliit Killiit Siunnersuisoqatigiiffiat Issittumi Siunnersuisoqatigiinnut alaatsinaatsutut 

inissisimalersinnaanerat pissusissamisoortutut isingaarput.  

Isumaqarput  periarfissaq taamaattoq nunatsinnut iluaqutaaginnarsinnaasoq, tassa pinngortitap 

allanngoriartornerata malitsigisaanik issittup, minnerunngitsumik kalaallit nunatta, nunanit allaniit 

soqutigineqarnerujussua aamma tassuunaarlugu qanimut malinnaaffigineqarsinnaassammat.  

Aamma siunissami imaatigut angallannikkut nunarput avannaqqullugu umiarsuit 

angalasalernissaannut pilersaarutit assigiinngitsut, minnerunngitsumillu piniarnermut, piniakkanut, 

inuussuttissarsiornermut, takornariaqarnikkut allarpassuartigullu aamma aningaasarsiornikkut  

sunniutigisinnaasaasa Issittumi Siunnersuisoqatigiit suliaasa qanimut malinnaavigilernissaat 

pingaaruteqassasoq isumaqarpugut.  

Kisianni taama oqareerluta aamma piumasarissuarput, soormi nunatta toqqaannartumik Issittumi 

Siunnersuisooqatigiinnut ilanngunnissaa piumasarissanngilarput, tassami uagut issittormiuuvugut, 

Savalimmiut Island-ilu issittumiinngillat.  

Taama naatsumik oqaaseqarluta siunnersuut taperserparput.  

 

  



 

2 
 

 


